
2021eko martxoaren 17a, asteazkena ® 31 zk.

Il - ARABAKO LURRALDE
HISTORIKOAREN TOKI ADMINISTRAZIOA

LAUDIOKO UDALA

Laudio Udaleko Tokiko Gobemu Batzarrak 2021eko martxoaren 5eko erabakiaren bidez onetsitako
COVID-19 Ohiz kanpoko Gizarte Laguntzen deialdia

BDNS (ldentif.): 552427

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa datu

base nazionalean aurki daiteke. Diru-laguntzak (https://www.infosubvenciones.es/bdnstrans/
GE/es/convocatoria/552427).

Lehenengoa. Onuradunak

Oro har, eskatzaileak laguntzen onuradun izan ahalko dira adinez nagusi direnean eta bete-
behar hauek betetzen dituztenean:

Laudion erroldatuta egotea, gutxienez, eskaera egin baino 9 hilabete lehenagotik, edo
justifikatzea aurretik 10 urtez edo tarte luzeagoan erroldatuta egon izana.

Salbuespen gisa, 3 hilabetez erroldatuta egon izana eskatuko zaie hauei:

Adingaberen bat euren ardurapean duten bizikidetza unitateei;

65 urtetik gorako pertsonei;

Baliaezintasuna eragiten duen gaixotasuna edo ehuneko 65eko ezgaitasuna duten pertsonei.

Diru-laguntza ematen den urte-ekitaldian bizikidetza unitateak jasotzen dituen diru-sarrerek
ez gainditzea DSBEren ehuneko 75a.

Diru-laguntza ematearen aldeko txosten bat izatea, horretarako arrazoiak azalduta eta Uda-
laren Gizarte Zerbitzuek emanda.

Laguntza ematen jarraitzeko baldintza izango da horren beharrak irauten duela frogatzea
aurretik; diru-laguntza emateko hileroko proposamenaren jarraipen-txosten sozialean adiera-
ziko da inguruabar horren beharra. Gorago idatzita geratu denez, programa honetako laguntza
guztiak 2021eko abenduaren 31an amaituko dira.

Bigarrena. Xedea

COVID-19 Gizarte Laguntza Berezien Programa koronabirusaren pandemiak eragindako
osasun-krisiaren ondorioz sortu da, 2021eko abenduaren 31ra arte. Programa salbuespenezko
eta behin-behineko baliabide gisa sortu da. Horren bidez, aipatutako gaixotasunak sortutako
gizarte-egoeraren ondorioz babesgabetasun-egoeran dauden pertsonei arreta eman nahi
zaie, baldin eta pertsona horiek ezin badituzte jaso Diru-sarrerak Bermatzeko Errenta (DSBE),
Etxebizitzarako Prestazio Osagarria (EPO) eta bizi-iraun ahal izateko Sostengurako Laguntzen
Udal Programa, eta laguntza ekonomikoa behar badute oinarrizko premia larrienak estaltzeko
(elikadura, jantziak, etab.), programa hau indarrean dagoen bitartean.

Hirugarrena. Zenbatekoa

Deialdi honen bidez emango diren laguntzen guztizko zenbatekoa ez da 20.000,00 eurotik
gorakoa izango, eta Gizarte Garapeneko Arloko 0700-2311-480.23 aurrekontu-aplikazioak ba-
bestuko du haren gastua.

Laugarrena. Epea

ALHAON oinarriak argitaratuta agertzen diren biharamunetik hasita, 2021eko abenduaren

31era arte.

Laudion, 2021eko martxoaren 8an

Alkate-udalburua
ANDER ANIBARRO MAESTRE

